
LXVI.





KABELAKANGIN DIRI.




	Sebabnja kenapa soengei-soengei besar dan laoetan-laoetan terima oepeti dari samoea soengei-soengei jang ketjilan, itoelah lantaran kadoedoekannja selaloe lebih rendah dari marika; itoelah jang membikin kakoeasa'annja lebih besar.
	Demikianlah itoe Orang Boediman jang ingin memerentah rahajat, sekoet dirinja sabagi berӓda di sabelah bawah dari marika, dan kapan hendak memimpin pada rahajat, pernahken dirinja di belakang dari marika.
	Dengen ini tjara, salagi ia berida di atasnja rahajat, marika tida rasain iapoenja berat maski bertempat di depan dari rahajat, ia tida dipandang sabagi halangan jang menjoesahken atawa meroegiken.
	Lantaran begitoe samoea orang memoeliaken padanja, dan tida ada jang merasa djengkel atawa gemes.
	Dan dari sebab ia tida soeka bergoelet, maka tida ada orang jang mendjadi iapoenja moesoeh.


⁂




Disini, boeat kasakean kalihnja, kombali Lao Tze poedjiken kaoetama'annja merendahken diri, dengen memberi tjonto-tjonto jang sanget djitoe dan menarik, seperti itoe laoetan-laoetan dan soengei-soengei besar jang, kapan letaknja lebih tinggi dari soengei-soengei ketjil di pagoenoengan, soedah pasti tida bisa terima bing-

